
Tað er tú, sum tekur endaliga avgerð um tína útbúgving, 
men nú kanst tú fáa svar upp á spurningar um lestur her 
í Sosialinum. Holger Arnbjerg, sum starvast á Altjóða 
Skrivstovuni við Fróðskaparsetur Føroya, og Bjørg Róin, lærari 
á Føroya Studentaskúla í Hoydølum, vegleiða teg um tínar 
møguleikar innan útbúgving og um tey fíggjarligu viðurskiftini.

Holger og Bjørg arbeiða dagliga við at vegleiða fólki, sum ætla 
sær undir útbúgving í Føroyum ella uttanlands, antin tað er 
styttri ella longri  útbúgving, verklig ella ástøðilig.

Tú kanst senda spurningar um útbúgvingar til post@sosialurin.
fo, og so svara Holger og Bjørg tær her í Sosialinum. 

Spurnarsíðan

Spyr og fá svar um útbúgvingar. 
Allar. Allastaðni. spurningar 

og svar

Uttanríkstænastuni á Løg­
mansskrivstovuni tørvar 
starvslesandi til sendi­
stovur okkara í Keyp­
mannahavn, Brússel, 
Reykjavík og London. 

Nú nærkast freistin til, at 
sendistovurnar og føroysku 
stjórnarráðini taka inn 
starvslesandi til seinni hálvu 
í 2014. Í hesum umfari vænta 
vit, at allar sendistovurnar 
taka ímóti starvslesandi.

Freistin at søkja er 
mánadagin 7. apríl 2014 á 
middegi. Vinaliga sendið 
til info@tinganes.fo 

At vera starvslesandi gev­
ur tær eina góða lívsroynd, 
og fyri sendistovuna ella 
landsfyrisitingina ert tú 
ein virðismikil arbeiðsmegi. 
Sein1-astu árini hava nógv 
starvslesandi verið á sendi­
stovum okkara, og tað gerst 

alt meira vanligt hjá føroy­
ingum undir útbúgving 
at vera starvslesandi í 
stjórnarráðum okkara.

Førleikakrøv
Tann starvslesandi eigur 
at vera lesandi við hægri 
háskúla, og er tað ein 
fyrimunur at hava lokið 
grundútbúgving á bachelor­
stigi. Starvslesturin kann, 
um tín útbúgvingarstovnur 
góðtekur tað, eisini gerast 
partur av útbúgving tíni. 

Umsøkjarar eiga at 
hava góð samstarvsevni, 
vera áhitnir, miðvísir, 
kunna arbeiða sjálvstøðugt 
og vera til reiðar at roy-
na nýggjar avbjóðingar.

Starvslesandi í  
Uttanríkistænastuni
Les meira um at gerast 

starvslesandi í  Uttanríkis­
tænastuni í Evropasam­
veldinum, London, Keypa­
mannahavn ella Reykjavík á: 
http://www.tinganes.fo/
Default.aspx?ID=11028 

Uppgávur
Tann starvslesandi fær eina 
høvuðsuppgávu at loysa, 
sum er tengd at fakligari 
bakgrund hjá viðkomandi 
og tørvi hjá sendistovuni.

Starvslesandi í 
Landsfyrisitingini
Les meira um at ger­
ast starvslesandi í 
Landsfyrisitingini á:
http://www.tinganes.fo/
Default.aspx?ID=11027

Lesandi kunnu søkja um 
at koma í starvsvenjing, 
um tey t.d. eru áhugað at 
arbeiða innan ávíst máls­

øki í sambandi við lestrar­
uppgávu. Ella um tey hava 
almennan áhuga at fáa 
nærri innlit í politisku 
skipanina, og hvussu al­
menna fyrisitingin virkar.

Til starvslestur í lands­
fyrisitingini er vanligt, at 
umsøkjarar fylla út eitt 
umsóknarblað. Vit hava nú 
roynt hesa skipan í nøkur ár. 
Vit kundu hugsað okkum at 
fingið eitt sindur meiri at vita 
um umsøkjararnar og teirra 
førleikar enn tað, ið ofta 
sæst á umsóknarblaðnum. 
Tí mæla vit til at umsøkjarar 
skriva eitt sindur um 
seg á umsóknarblaðnum 
ella senda eina “motiver­
aða umsókn” og lívs­
rensl sum ískoyti.

 

Spurningur 1:
Hvussu er við 3. ferðs regluni (3. gangsreglen) og 
kandidatregluni? Eru tær framvegis galdandi í Danmark?

”Umveljanrin”

Svar:   
Til ”Umveljaran”

3. ferðs reglan
Bachelorupptøkukunngerðin er endurskoðað, og ein nýggj 
kunngerð er sett í gildi í 2013. 
3. ferðs reglan er follin burtur í Danmark. Tað hevur 
við sær, at tú, sum søkir við tveimum ella fleiri ólidnum 
útbúgvingum í viðførinum, ikki skalt søkja um 
undantaksloyvi frá gomlu regluni longur. Tað vil siga, at 
tín umsókn verður viðgjørd á jøvnum føti við umsóknirnar 
hjá hinum.

Kandidatreglan
Hevur tú longu eina kandidatútbúgving frá antin Danmark 
ella øðrum útlandi, kanst tú bert verða upptikin á nýggjari 
bachelorútbúgving, um tøk pláss eru á útbúgvingini, men 
tú skalt sjálvandi eisini lúka upptøkukrøvini.

Universitetið kann gera undantak frá hesi reglu, um talan 
er um óvanligar umstøður.
Tað verður altíð mett um, um tínir starvsmøguleikar 
við tíni kandidatútbúgving eru troyttir til fulnar, so 
tað ber illa til at gera ein lista við óvanligum umstøðum 
frammanundan. Dømi kunnu tó vera ein djóralækni, ið 
hevur fingið staðfest ovurviðkvæmi fyri djórum, ein 
tónleikari, ið er vorðin deyvur ella ein tannlækni, ið hevur 
fingið gikt í hendurnar.

Vinarliga Bjørg og Holger

Spurningur 2:
Supplera í summar
Í summar ætli eg mær til Danmarkar at lesa. Fyri at sleppa 
inn at lesa tað, sum eg ynski sum mítt fyrsta val, má eg 
supplera støddfrøði frá c til b. 
Er tað rætt, at tað ber til at supplera eitt fak á GSK 
(Gymnasialt suppleringskursus) í Danmark í summar í 
juli/august og so sleppa at lesa víðari umleið 1. septembur, 
um eg klári próvtøkuna í støddfrøði? 

Svar:
Ja, tað ber til at supplera eitt fak í summar, og tað tekur 
umleið 4 vikur. Skeiðini byrja vanliga um miðjan juli og 
um miðjan august.  Um mann ætlar sær undir víðari 
útbúgving nú í summar, og mann manglar eitt fak ella eitt 
ávíst stig í einum faki, fyri at kunna vera upptikin, ber tað 
til at søkja 5. juli/kvota 1 og viðmerkja, at mann ætlar at 
supplera í juli/august. Í slíkum føri má mann senda prógv 
fyri, at mann er upptikin á einum GSK-skeiði, saman 
við. Áðrenn endaliga upptøku skal mann kunna prógva, 
at mann hevur staðið próvtøkuna. Inntil tá er man bert 
upptikin treytað av, at GSK-skeiðið er staðið (= betinget 
optag).
Á hesum summarskeiðunum ber tað bert til at taka eitt 
fak og bert eitt stig. Hevur mann frammanundan t.d. eitt 
c-stig í støddfrøði, kann mann á einum summarskeiði 
supplera til eitt b-stig. 
Mann kann fáa SU, um mann hevur minst 16 tímar 
undirvísing um vikuna.
Meiri fæst at vita á www.gsdanmark.dk og her fæst eisini 
umsøknarblað.
NB : Søkið í góðari tíð. Freistin at søkja tey ymisku GSK-
skeiðini sæst á heimasíðuni hjá GSK (gsdanmark.dk)
NB : 1. apríl verða broytingar gjørdar í møguleikum á GSK 
og stuðulsmøguleikum (SU) til GSK. Vit fara í Sosialinum 
at kunna um hesar broytingar. Tó kunnu vit nú siga, 
at møguleikar fyri intensivum summarskeiðum vera 
óbroytttir.

Vinarliga Holger og Bjørg

Starvslesandi til sendistovurnar 
og føroysku landsfyrisitingina


